
		 Sta pagina la xe stà trascrita, ma la gà ancora da vegner rileta.  


E sto mobile magnifico

     (Co ghe penso ancora fifo)

     Tanto d'Omeni prolifico

     Portar via voleva el tifo?

E su l'onda iremeabile

     Consegnar in brazzo a l'orco 

     Naso tanto cal[..]abile

     Come un vil naso da porco?

Ma un'amabile doneta

     Tanto à dito e tanto à fato

     Che de morte la saeta

     A lassà quel naso intato.

Sgrendenada, desperada

     Co una ciera da caileto

     Su Tartagia destirada

     La zigava dal soleto.

„ Naso caro, naso belo,

     „ (Per un'anima che sente)

     „ Donca xè deciso in cielo

     „ Che te perda eternamente?

„ Che sta strazza de garofolo

     „ Che me costa tanti guai

     „ Vada presto a San Cristofolo

     „ A far tera da bocai?

„ Prevedendo le bravae

     „ De sto naso da strapazzo

     „ O scartà dei nasi assae

     „ Per cavarmelo dal mazzo.

„ Ogni dona me invidiava,

     „ E parlando de Tomaso

     „ Ogni dona replicava:

     „ Che bel omo! che bel naso?

